
L I GJ
PËR NDRYSHIMIN DHE PLOTËSIMIN E LIGJIT PËR VEPRIMTARI INOVATIVE

Neni 1
Në Ligjin për veprimtari inovative (“Gazeta Zyrtare e Republikës së Maqedonisë" numër  

79/13, 137/13, 41/14 dhe 44/15), në nenin 3 pika 21 ndryshohet si vijon:
““Të hyra (rojallti)” është kompensim të cilin e merr Fondi për inovacione dhe zhvillim 

teknologjik në bazë të realizimit të projekteve për inovacione ose transfer të teknologjive, kurse 
zhvillimin e të cilave e ka financuar Fondi për inovacione dhe zhvillim teknologjik, në pajtim me 
marrëveshje për financim.”

Neni 2
Titulli para nenit 6 ndryshohet si vijon:
“Komiteti për inovacione dhe sipërmarrësi"

Neni 3
Në nenin 6 në paragrafin 1 fjalët: “sipërmarrësi dhe inovacione për përcjellje të zhvillimit dhe 

eksploatimit komercial të inovacioneve", zëvendësohen me fjalët: “inovacione dhe 
sipërmarrësi”.

Neni 4
Në nenin 8 në paragrafin 1 fjalët: “Sektori për inovacione, konkurrencë dhe sipërmarrësi për 

përcjelljen e zhvillimit dhe eksploatimit komercial të inovacioneve (në tekstin e mëtejmë: 
Sektori)” zëvendësohen me fjalët: “Seksioni për inovacione dhe sipërmarrësi (në tekstin e 
mëtejmë: Seksioni).”

Neni 5
Në nenin 10 paragrafi 1 ndryshohet si vijon:
“Inkubator teknologjiko-afarist është subjekt për dhënie të përkrahjes për veprimtarinë 

inovative që siguron mbështetjen e punës së ndërmarrjeve dhe që përshpejton zhvillimin e 
suksesshëm të start-ap ndërmarrjeve nëpërmjet sigurimit të sipërmarrësve me një varg të 
resurseve të nevojshme dhe shërbimeve. Këto shërbime më së shpeshti janë të zhvilluara nga ana 
e menaxhmentit të inkubatorit dhe ofrohen në suaza të vetë inkubatorit dhe nëpërmjet rrjetit të tij 
të kontakteve. Inkubatori teknologjiko-afarist jep shërbime për personat fizikë ose start ap 
ndërmarrjeve dhe e mbulon periudhën prej krijimit të idesë, fillimit me punë të ndërmarrjes dhe 
më së shumti tre vitet e para nga zhvillimi i saj. “

Neni 6
Në nenin 11 paragrafi 1 ndryshohet si vijon:
“Akseleratori teknologjiko-afarist është subjekt për dhënien e mbështetjes infrastrukturore të 

veprimtarisë inovative që e përshpejton rritjen e suksesshme të start-ap ndërmarrjeve në fazën e 
tyre të hershme të zhvillimit nëpërmjet sigurimit të sipërmarrësve me varg të resurseve të 
nevojshme dhe shërbimeve, kurse para se gjithash nëpërmjet investimeve dhe fitimit të pronësisë 
në të njëjtat, me qëllim të rritjes së start-ap ndërmarrjeve në nivel nacional ose global."

Në paragrafin 2 fjalët: “përkatësisht nga fillimi i përpunimit të idesë afariste deri në ditën e 
themelimit dhe veprimit fillestar të start-ap ndërmarrjes” shlyhen. 

Pas paragrafit 2 shtohet paragraf i ri 3, si vijon:

“Me përjashtim të paragrafit 2 të këtij neni periudha e ofrimit të shërbimeve të akseleratorit 
teknologjiko-afarist mund të jetë edhe më gjatë se gjashtë muaj në rast të investimit në start-ap 
ndërmarrje."

Neni 7
Neni 20 ndryshohet si vijon:
“Për mjetet të cilat akordohen në bazë të këtij ligji aplikohen dispozitat nga sfera për kontroll 

të ndihmës shtetërore.”

Neni 8
Në nenin 23 paragrafi 1 në alinenë 3 fjalët: “të dhëna identifikuese për subjektin/tet të cilëve u 

janë aprovuar mjete, programet, projektet dhe aktivitetet tjera në fushën e veprimtarisë inovative 
të cilat Fondi i financon, si dhe mjetet e nevojshme dhe të arritshme financiare për realizimin e 
tyre," shlyhen.

Pas alinesë 4 shtohet aline e re 5, si vijon:
“-themelon Fond për ekuiti dhe mezanin investime,”
Pas paragrafit (2) shtohet paragraf i ri 3, si vijon: 
“Për shkak të ngritjes së vetëdijes publike për rëndësinë e veprimtarisë inovative në 

Republikën e Maqedonisë, promovim të instrumenteve për përkrahje, si dhe përforcim të 
marrëdhënieve me publikun, Fondi mund të organizon zyra.”

Neni 9
Në nenin 24 alineja 1 ndryshohet si vijon:
“ndarje të mjeteve financiare për projekte inovative për rritje të shoqërive  të sapothemeluara 

tregtare, start ap dhe spin of ndërmarrjeve,”.
Pas alinesë 2 shtohen tri aline të reja 3, 4 dhe 5, si vijojnë:
“-ndarje të granteve të kofinancuara për transfer të teknologjive me qëllim të konkurrencës më 

të madhe të ndërmarrjeve mikro, të vogla dhe të mesme,
- stimulim të vendosjes ose rritjes së akseleratorëve teknologjiko-afaristë nëpërmjet ndarjes së 

granteve të kofinancuara,
- ndarje të ndihmës teknike për ndërmarrje mikro, të vogla dhe të mesme,”
Në alinenë 3 që bëhet aline 6 fjalët: “garanci për investitorët" zëvendësohen me fjalët: 

“nëpërmjet skemave për koinvestim me investitorër dhe fonde investuese".
Alineja 4 që bëhet alineja 7 ndryshohet si vijon:
“-investim të mjeteve me qëllim të përkrahjes së fondeve ekzistuese dhe formimin e fondeve 

të reja private me prospekt ose strategji për investim në ndërmarrje të cilat janë në pajtim me 
lëndën e punës dhe kompetencat e Fondit."

Neni 10
Në nenin 25 paragrafi 1 në alinenë 5 pas fjalës “akseleratorë” shtohen fjalët: “dhe 

inkubatorë”.
Në alinenë 5 lidhëza “dhe” zëvendësohet me presje.
Në alinenë 6 presja në fund të fjalisë zëvendësohet me lidhëzën "dhe" dhe shtohet aline e re 7, 

si vijon:
“-skema për koinvestim me investitorë dhe fonde investuese.”
Paragrafi 2 ndryshohet si vijon:
“Fondi ndan mjete nëpërmjet konkursit publik të shpallur, në bazë të kritereve në vijim:
1. Për instrumentet: Grante të kofinancuara për shoqëri tregtare të sapothemeluara start ap dhe 

spin of, Grante të kofinancuara dhe hua të kushtëzuara për komercializim të inovacioneve dhe 
ndihmë teknike:

- shkallë e inovacionit, 
- cilësi e projektit,
- kapacitet i ekipit të projektit,
- potencial i tregut dhe
- ndikim.
2. Për instrumentin Grante të kofinancuara për transfer të teknologjive:
- bashkëpunim,
- përmirësim teknologjik, 
- cilësi e projektit, 
- kapacitet i ekipit të projektit,
- potencial i tregut, 
- ndikim dhe 
- procedura për sigurim të cilësisë, standardizim dhe certifikim.
3. Për instrumentet Grante të kofinancuara për themelim, punë dhe investime të 

akseleratorëve dhe inkubatorëve teknologjiko-afaristë dhe Mezanin dhe ekuiti investime:
- profil i ekipit menaxherial dhe të resurseve njerëzore,
- cilësi e projektit,
- kapacitete institucionale dhe qëndrueshmëri,
- parametra financiarë dhe
- relevancë e buxhetit.”
Në paragrafin 3 numri “9” zëvendësohet me numrin “17”.
Në paragrafin 4 numri “3” zëvendësohet me numrin “4”.
Në paragrafin 7 fjalët: “lloji i procedurës” dhe fjalët: “dhe kompleksiteti i vet, si dhe koha e 

duhur për grumbullimin e të dhënave dhe përpunimin e evaluimit dhe mendimit" shlyhen.
Në paragrafin 9 pas fjalës “arsim" shtohet lidhëza “dhe”, kurse fjalët: “dhe arsimim joformal" 

shlyhen.
Në paragrafin 12 alinetë 3 dhe 4 shlyhen.
Në paragrafin 16 “për çfarë ka parashtruar kërkesë dhe i plotëson kushtet nga paragrafi (12) i 

këtij neni" shlyhen.
Paragrafi 18 shlyhet.
Paragrafi 19 bëhet paragrafi 18.
Paragrafi 20 që bëhet paragraf 19 ndryshohet si vijon:
“Kriteret më të përafërta për ndarjen e mjeteve nga paragrafi 2 i këtij neni dhe mënyrën për 

ndarjen e mjeteve, përmbajtjen e konkursit publik për ndarjen e mjeteve, mënyrën e vlerësimit të 
fletëparaqitjeve të parashtruara, mënyrën e promovimit dhe procedurat tjera në lidhje me 
akordimin e mjeteve nga instrumentet e Fondit i përcakton Fondi, me pëlqim paraprak të 
Qeverisë.”

Paragrafi (21) bëhet paragraf (20).

Neni 11
Pas nenit 25 shtohet titull i ri dhe nen i ri 25-a, si në vijim:

“Revizioni i projekteve të zbatuara

Neni 25-a
Fondi bën përcjelljen dhe evaluimin e projekteve për të cilat ka ndarë mjete, me qëllim të 

zhvillimit të shoqërisë sipërmarrëse në Republikën e Maqedonisë.
Gjatë evaluimit dhe vendosjes për projektet nga paragrafi 1 i këtij neni, Fondi mund të 

angazhojë persona profesionalë për revizion nga Regjistri i personave profesionalë për revizion 
nga sfera përkatëse nga paragrafi 14 i këtij neni, të bëjnë vlerësim dhe të japin mendim 
profesional.

Personi profesional për revizion është i obliguar ta shqyrtojë materialin, të kryejë vizitë në 
terren te shfrytëzuesi i mjeteve të Fondit dhe të parashtrojë raport dhe mendim profesional në 
afat prej 14 ditëve të punës nga dita e marrjes së ftesës nga Fondi.

Në shtojcë të mendimit të vet, personi profesional për revizion parashtron deklaratë me 
përgjegjësi të plotë morale, materiale dhe penale se mendimi është përpiluar në mënyrë 
profesionale dhe të ndërgjegjshme, në pajtim me rregullat e shkencës dhe profesionit, normave 
etike dhe standardeve profesionale.

Personat profesionalë për revizion kanë të drejtë kompensimi për vlerësimin dhe mendimin e 
dhënë profesional që është në ngarkim të Fondit në shumë që përcaktohet me listën tarifore të 
cilën e miraton Këshilli drejtues i Fondit, kurse me pëlqim paraprak të Qeverisë së Republikës së 
Maqedonisë.

Lartësia e kompensimit nga paragrafi 5 i këtij neni përcaktohet sipas vlerës së përcaktuar të 
marrëveshjes.

Mënyra e përfshirjes dhe punës së personave profesionalë për revizion në punën e Fondit dhe 
dhënia e mendimit profesional rregullohet me rregullore të cilën e miraton Këshilli drejtues i 
Fondit.

Fondi themelon dhe mban Regjistër elektronik të personave profesionalë për revizion të cilët 
e ndihmojnë gjatë evaluimit dhe dhënies së mendimit profesional. Të dhëna personale të 
personave profesionalë për revizion të cilat do të evidentohen në Regjistrin e personave 
profesionalë për revizion janë: emri dhe mbiemri, data dhe vendlindja, shtetësia, adresa e jetesës, 
telefoni për kontakt, adresa elektronike, fusha e specializimit, të dhëna për arsim të mbaruar, 
përvojë pune. Afati i ruajtjes së të dhënave personale është tre vjet duke llogaritur nga dita e 
njoftimit për shlyerje nga Regjistri i personave profesionalë për revizion.

Për regjistrim në Regjistrin e personave profesionalë për revizion Fondi shpall konkurs publik 
në të cilin përcaktohen fushat e specializimit, kushtet për zgjedhje, mënyra e parashtrimit të 
paraqitjeve, dokumentacioni i duhur për konfirmimin se në tërësi plotësohen kushtet për zgjedhje 
dhe elemente tjera të cilat i cakton Këshilli drejtues i Fondit.

Për t’u regjistruar në Regjistrin e personave profesionalë, personi duhet t’i plotësojë kushtet 
në vijim:

- të ketë së paku arsim të lartë nga sfera përkatëse,
- ta njohë gjuhën angleze dhe
- të ketë së paku shtatë vjet përvojë pune në sferën përkatëse për të cilën është parashtruar 

kërkesa.
Përvoja ndërkombëtare në fushën e specializimit dhe përvojës në zbatimin e analizës së thellë 

do të konsiderohet si përparësi gjatë regjistrimit në Regjistrin e personave profesionalë për 
revizion.

Drejtori i Fondit formon Komision për zgjedhjen e personave profesionalë për revizion dhe 
miraton vendim për zgjedhje dhe regjistrim të personave profesionalë në Regjistrin.

Para nënshkrimit të marrëveshjes me personat profesionalë për revizion dhe regjistrimin e tyre 
në Regjistrin e personave profesionalë për revizion, Komisioni për zgjedhje të personave 
profesionalë mund të zbatojë kontroll shtesë dhe intervista me kandidatët e paraqitur.

Personat profesionalë për revizion regjistrohen në Regjistrin e personave profesionalë për 
revizion sipas fushave të specializimit të cilat i përcakton Këshilli drejtues i Fondit. 

Një person mund të jetë i regjistruar në Regjistrin e personave profesionalë në më shumë sfera 
të specializimit.

Fondi do ta shlyejë personin nga Regjistri i personave profesionalë për revizion nëse:
- vetë e kërkon këtë,
- jep mendim joprofesional, përkatësisht të njëjtin e përpilon në kundërshtim me rregullat e 

shkencës dhe profesionit, standardeve profesionale dhe rregullave për parandalimin e konfliktit 
të interesave,



Службен весник на РМ, бр. 6 од 15.1.2016 година

5 од 7

- personi nuk dërgon mendim për materialet e pranuara në afatin nga paragrafi (4) i këtij neni 
ose

- për shkak të vdekjes së personit.
Mënyra e mbajtjes së Regjistrit të regjistrimit dhe shlyerjes së personave profesionalë për 

revizion përcaktohet me rregullore të cilën e miraton Këshilli drejtues i Fondit.
Personat të cilët janë të regjistruar në Regjistrin e personave profesionalë nuk mund të jenë të 

regjistruar në Regjistrin për persona profesionalë për revizion.”

Neni 12
Në nenin 26 në alinenë 4 fjalët: “prej komercializimit të inovacionit" shlyhen.
Në alinenë 5 fjalët: “kurse të fituara me investime në zhvillimin e inovacioneve, nëpërmjet 

instrumentit ekuiti dhe mezanin investimeve,“ shlyhen.

Neni 13
Në nenin 28 alineja 2 ndryshohet si vijon:
“-përcakton llogari periodike dhe vjetore dhe raport të revizionit,”.
Pas alinesë 2 shtohet aline e re 3, si vijon:
“-miraton plan financiar,”.

Neni 14
Në nenin 30 paragrafi 4 ndryshohet si vijon:
“Tre anëtarë të Këshillit drejtues emërohen për periudhë prej dy viteve, kurse katë anëtarë 

emërohen për periudhë prej tre viteve, me qëllim që të mbahet vazhdimësia e punës së Këshillit 
drejtues. Kohëzgjatjen e mandatit të secilit prej anëtarëve të Këshillit drejtues e përcakton 
Qeveria në aktin për emërim.”

Paragrafi 6 ndryshohet si vijon:
“Këshilli drejtues i kryen punët në vijim:
- e përcjell realizimin e programeve të Fondit, 
- e përcjell punën e rregullt të fondit, 
- miraton Statut të Fondit,
- e miraton programin afatshkurtër dhe afatmesëm për punë, planin financiar dhe raportin 

vjetor për punën e Fondit të cilat i parashtron me pëlqim të Qeverisë, 
- e miraton llogarinë vjetore dhe raportin e revizionit të Fondit,
- e miraton raportin e drejtorit për realizim të programit të Fondit,
- shqyrton çështje, raporte, informata dhe materiale tjera në lidhje me gjendjet dhe problemet 

nga veprimtaria investuese,
- merr pjesë në përcaktimin e zhvillimit të veprimtarisë inovative dhe punën e Komitetit për 

inovacione dhe sipërmarrësi,
- i jep pëlqim drejtorit për rregullimin e sistemit organizativ të kontrollit të brendshëm,
- zgjedh revizor të autorizuar,
- vendos për organizim të zyrave të Fondit, numrin e tyre, lokacionet dhe shuarjen, me 

propozim të drejtorit të Fondit.
- i jep pëlqim drejtorit që t’i përcaktojë kushtet e përgjithshme për punë, 
-shpallje të konkursit publik për zgjedhje të drejtorit të Fondit,
- jep mendim paraprak për zgjedhje dhe shkarkim të drejtorit të Fondit dhe
- vendos edhe për çështje tjera në pajtim me këtë ligj dhe Statutin e Fondit.”

Neni 15
Në nenin 31 paragrafi 4 ndryshohet si vijon:

"Dy anëtarë të Komitetit emërohen për periudhë prej dy viteve, tre anëtarë të Komitetit 
emërohen për periudhë prej tre viteve, me qëllim që të mbahet kontinuiteti i punës së Komitetit. 
Kohëzgjatjen e mandatit të secilit prej anëtarëve të Komitetit e përcakton Qeveria.”

Në paragrafin 5 fjalët: “dy takime” zëvendësohen me fjalët: “një takim”.
Në paragrafin 6 fjalët: "për punë në" zëvendësohen me fjalët: "pas evaluimit të pilot 

projekteve, përgatitje dhe pjesëmarrje në mbledhje të", fjalët: "në bazë të pjesëmarrjes në 
mbledhjet e Komitetit" shlyhen dhe fjalët: “aeroporti në shtet” zëvendësohen me fjalën 
“aeroport”.

Në paragrafin 9 fjalët: “një muaj” zëvendësohen me fjalët: “90 ditë”.
Pas paragrafit 9 shtohet paragraf i ri 10, si vijon:
“Anëtarët e Komitetit miratojnë vendim përfundimtar për financim nëpërmjet votimit. 

Vendimi përfundimtar për financim miratohet me shumicë të votave të numrit të përgjithshëm të 
anëtarëve të Komitetit."

Paragrafët 10 dhe11 bëhen paragrafë 11 dhe 12.

Neni 16
Në nenin 32 pas paragrafit 2 shtohet paragraf i ri 3 si vijon:
“Afati për paraqitjen në konkursin publik nga paragrafi (1) i këtij neni nuk mund të jetë më i 

shkurtër se 30 ditë nga dita e publikimit në gazetat ditore.”
Paragrafët 3, 4 dhe 5 bëhen paragrafët 4, 5 dhe 6.

Neni 17
Në nenin 33 në paragrafin 1 pas fjalëve: “konkurs për" shtohen fjalët: “zgjedhje të".

Neni 18
Në nenin 34 paragrafi 1 ndryshohet si vijon:
"Drejtori i Fondit në suazat e të drejtave dhe obligimeve të veta të caktuara me këtë ligj:
 - udhëheq me Fondin dhe e përfaqëson dhe prezanton Fondin para personave të tretë,
- kujdeset për realizimin e programeve të Fondit,
- kujdeset për punën e rregullt të Fondit,
- i propozon bazat e programit vjetor dhe afatmesëm për punë dhe ndërmerr masa për 

zbatimin e tyre,
- propozon te Këshilli drejtues akte të përgjithshme për organizim, sistematizim dhe akte tjera 

të përgjithshme të lidhura me punën e Fondit,
- propozon te Këshilli drejtues organizim të zyrave të Fondit, numrin e tyre, lokacionet dhe 

shuarjen,
-propozon shoqëri për revizion te Këshili drejtues të bazuar në furnizimin publik,
- parashtron raport për realizimin e programit të Fondit për vitin e kaluar në Këshillin 

drejtues,
- parashtron raport për punën e Fondit për vitin e kaluar në Këshillin drejtues,
- parashtron propozim-plan financiar për vitin që vijon dhe Program vjetor te Këshilli 

Drejtues,
- parashtron propozim për rregullim të sistemit organizativ të kontrollit të brendshëm te 

Këshilli drejtues,
- organizon dhe siguron kryerje ligjore dhe efikase të punëve nga fushëveprimi i Fondit dhe 

është përgjegjës për ligjshmërinë në punën e Fondit,
- Këshillit drejtues i parashtron raporte dhe analiza për çështje nga fushëveprimi i Fondit dhe 

jep propozime për zgjidhjen e çështjeve për të cilat vendos Këshilli drejtues,
- kujdeset për zbatimin e vendimeve, udhëzimeve dhe konkluzioneve të miratuara të Këshillit 

drejtues të Fondit,

- e organizon dhe koordinon punën e të punësuarve në Fondin dhe vendos për realizimin e të 
drejtave dhe obligimeve të tyre të marrëdhënies së punës, në pajtim me ligjet dhe rregullat tjera 
të marrëdhënieve të punës dhe marrëveshjeve kolektive,

- themelon komisione dhe trupa tjerë punues për çështje nga kompetenca e vet,
- merr pjesë në punën e Komitetit për inovacione dhe sipërmarrësi pa të drejtë të votës dhe
- kryen edhe punë tjera të cilat me ligj, statutin dhe aktet tjera të përgjithshme të cilat janë në 

kompetencë të vet."

Neni 19
Në nenin 37 pas paragrafit 2 shtohen dy paragrafët të rinj 3 dhe  4, si vijojnë:
“Mjetet për pagë, shtojca të pagës dhe kompensime tjera të të punësuarve në Fondjanë 

përcaktuar me planin vjetor financiar të Fondit dhe të njëjtat doemos duhet të jenë në lartësi të 
përafërt me pagat në sektorin financiar në Republikën e Maqedonisë.”

Mënyrën e përcaktimit të pagës themelore dhe të shtojcave të pagës së të punësuarve në Fond 
dhe vlerën e pikës së pagës themelore e rregullon Këshilli drejtues i Fondit pas pëlqimit paraprak 
të Qeverisë.”

Neni 20
Në nenin 44 paragrafi 2 ndryshohet si vijon:
“Investimi i mjeteve nga ana e Fondit është në formë të investimit të kapitalit në fond 

ekzistues privat ose për formimin e fondit privat, por jo më tepër se një e treta e madhësisë së 
përgjithshme të fondit privat."

Neni 21
Rregullat nënligjore të përcaktuara me këtë ligj do të miratohen në afat prej 90 ditëve nga dita 

e hyrjes në fuqi të këtij ligji.

Neni 22
Personat profesionalë për revizion të përcaktuar në nenin 25-a të këtij ligjit do të bëjnë 

evaluim të projekteve të ndara në pajtim me Ligjin për veprimtari inovative ("Gazeta Zyrtare e 
Republikës së Maqedonisë” numër 79/13, 137/13, 41/14 dhe 44/15).

Neni 23
Procedurat e filluara për ndarjen e mjeteve për instrumentet për mbështetje deri në ditën e 

hyrjes në fuqi të këtij ligji do të përfundohen sipas dispozitave të këtij ligji.

Neni 24
Me ditën e hyrjes në fuqi të këtij ligji Komiteti për sipërmarrësi dhe inovacione për përcjelljen 

e zhvillimit dhe eksploatimit komercial të inovacioneve vazhdon të punojë si Komitet për 
inovacione dhe sipërmarrësi.

Neni 25
Autorizohet Komisioni Juridik  Ligjvënës i Kuvendit të Republikës së Maqedonisë të 

përcaktojë tekst të spastruar të Ligjit për veprimtari inovative.

Neni 26
Ky ligj hyn në fuqi në ditën e tetë nga dita e botimit në “Gazetën Zyrtare të Republikës së 

Maqedonisë”, kurse dispozitat e nenit 19 të këtij ligji do të fillojnë të zbatohen nga 1 shtatori 
2016.


